
 ᕼᐋᒻᓚᒋᔭᐅᔪᖅ ᐃᒡᓗᓕᖕᒥᐅᓄᑦ ᐃᓂᖃᖅᐳᖅ ᐃᒡᓗᓕᖕᒥ ᕿᑭᖅᑕᒥ ᐅᐊᖕᓇᖅᐸᓯᐊᓂ ᐊᑭᓐᓇᖅᐸᓯᐊᓂ ᓯᑯᓯᓛᕐᒥᐅᑦ ᑕᕆᐅᖓᑕ 
ᕿᑭᖅᑕᓂ ᐃᓂᒋᔭᐅᔪᒥ ᓄᓇᕘᒥ ᐅᑯᓇᓂ,  Latitude 69°23’N ᐊᒻᒪᓗ Longitude 81°46’W. ᐃᒡᓗᓕᒃ ᐃᓂᖃᖅᐳᖅ ᐃᓂᒥ 
ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖃᖅᐸᒃᖢᓂ ᑖᓐᓇᓗ ᕿᑭᖅᑕᖅ ᐃᒪᐃᑦᑑᓪᓗᓂ dolomitic conglomerates, 
ᐱᑕᖃᖅᓗᓂ ᑐᐊᐸᖕᒥᒃ, dolostone ᐊᒻᒪᓗ siltstone. ᑖᓐᓇ ᕿᑭᖅᑕᖅ ᐊᑦᑎᒃᑐᒦᑦᑐᒻᒪᕆᑯᓘᕗᖅ ᖃᔅᓯᑲᓪᓚᖕᓂᒃ ᑕᓯᖃᖅᖢᓂ 
ᐊᖏᔪᒥᒡᓗ ᐅᓕᑦᑕᖅᐸᖕᓂᖓᓄᑦ ᑎᓂᑦᑕᖅᐸᖕᓂᖓᓄᑦ ᓯᒡᔭᖃᖅᖢᓂ. 2015-ᖑᑎᓪᓗᒍ, ᕼᐊᒻᓚᒋᔭᐅᔪᖅ ᐃᒡᓗᓕᖕᒥᐅᓄᑦ 
ᐃᓄᖃᕋᓱᒋᔭᐅᕗᖅ 1784-ᐸᓗᖕᓂᒃ. ᐱᑕᖃᖅᐸᒌᖅᑐᖅ ᐃᒪᐅᑉ ᐊᑐᖅᑕᐅᕙᖕᓂᖓᓄᑦ ᐃᒪᐅᓪᓗ ᐃᒋᑕᐅᕙᓪᓕᐊᕙᖕᓂᖓᓄᑦ 
ᐃᓂᒋᔭᐅᔪᑦ ᐃᓚᖃᖅᐳᑦ ᐃᒥᖅᑕᐅᔪᓐᓇᖅᐸᒃᑐᒥᒃ ᐃᒥᖅᑖᕐᕕᐅᕙᒃᑐᒥᒃ ᐃᒪᓐᓇ ᐊᑎᖃᖅᖢᓂ, ᒥᐊᓂᖅᓯᕕᒃ, 2 ᑭᓗᒦᑕᐸᓗᖕᓂᒃ 
ᑕᑭᓂᓕᖕᒥᒃ ᐃᒪᑦᑎᐊᕙᖕᒧᑦ ᒥᓪᓗᐊᕐᕕᖃᖅᖢᓂ, ᐃᒪᕐᒥᒃ ᑐᖅᑯᖅᓯᓯᒪᓂᕐᒧᑦ ᐃᓂᒋᔭᐅᕙᒃᑐᒥᒃ, ᓄᓇᓯᐅᑎᒧᑦ ᐃᒥᖅᑕᐅᒻᒧᑦ 
ᐃᒻᒥᖅᓱᐃᕝᕕᖃᖅᖢᓂ, ᐱᖓᓱᐃᓕᖅᑲᖓᔪᒥᒃ ᑭᓈᓗᖃᕐᕕᒃᑕᖃᖅᖢᓂ ᐃᒪᖅᓱᓂᖃᖅᖢᓂ, ᓄᑕᐅᙱᓐᓂᖅᓴᒥᒃ ᑎᓴᒪᖓᓂᒃ 
ᑭᓈᓗᖃᕐᕕᒃᑕᖃᖅᖢᓂ ᑖᓐᓇ ᓴᓇᔭᐅᓚᐅᖅᓯᒪᓪᓗᓂ ᐱᖓᓱᐃᓕᖅᑲᖓᔪᖅ ᑭᓈᓗᖃᖅᕕᒃ ᓴᓇᔭᐅᓚᐅᖅᑳᖅᑎᓐᓇᒍ, ᓄᓇᓕᖕᓄᑦ 
ᐊᒃᑕᑰᓯᕝᕕᒃᑕᖃᖅᖢᓂ, ᓴᕕᕋᔭᖕᓄᓪᓗ ᐊᑐᒐᒃᓴᐅᔪᓐᓃᖅᑐᓄᑦ ᐃᒋᑦᑎᕕᒃᑕᖃᑦᖢᓂ.  
 
ᐱᖓᓱᐃᓕᖅᑲᖓᔪᖅ ᑭᓈᓗᖃᖅᕕᒃ ᐊᑐᖅᑕᐅᕙᒃᐳᖅ ᑕᒪᐃᓐᓄᑦᑎᐊᖅ ᐃᒪᕐᒧᑦ ᐊᑐᖅᑕᐅᔪᓐᓇᐃᓪᓕᔪᒧᑦ ᐊᕐᕌᒍᓕᒫᖅ  
ᓴᖅᑭᑎᑕᐅᕙᓪᓕᐊᕙᒃᑐᒧᑦ ᓄᓇᓕᖕᒥᐅᓂᑦ. ᓄᑕᐅᙱᓐᓂᖅᓴᖅ ᑭᓈᓗᖃᕐᕕᒃ ᓴᓇᔭᐅᓚᐅᖅᓯᒪᔪᖅ ᑖᒃᑯᐊ ᐱᖓᓱᒃ ᑭᓈᓗᖃᕐᕖᑦ 
ᓴᓇᔭᐅᓚᐅᖅᑳᖅᑎᓐᓇᒋᑦ ᓱᓕ ᑕᐃᑲᓃᑉᐳᖅ ᐃᓛᓐᓂᒃᑯᓪᓗ ᐊᑐᖅᑕᐅᕙᒃᖢᓂ ᑐᐅᕕᕐᓇᖅᑐᖅᑕᖃᓕᕌᖓᑦ. ᑕᐅᑦᑐᒃᓴᖓ 
ᐋᖅᑭᒃᒋᐊᖅᑕᐅᓂᖓᑕ ᐱᐅᓯᑎᑕᐅᒋᐊᕐᓂᖓᑕᓗ ᑭᓈᓗᖃᕐᕕᐅᑉ ᐱᔭᕇᖅᑕᐅᓯᒪᓕᖅᐳᖅ. ᓄᑖᒥᒃ ᑭᓈᓗᖃᕐᕕᐅᔪᒃᓴᒥᒃ 
ᐃᓪᓕᕆᔭᐅᔪᓐᓇᕐᓗᓂ 53,220-ᓂᒃ ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ ᑕᐅᑦᑐᒃᓴᓕᐅᖅᑕᐅᓯᒪᔪᖃᓕᖅᑐᖅ ᐃᓚᓯᒪᓂᐊᕐᓗᓂ ᐊᑕᖐᔪᒥᒃ 
ᐃᓗᐹᕈᑕᕐᓂᒃ  ᒪᓂᕋᐅᓂᓕᒫᖓᒍᑦ ᑕᕝᕙᓃᑎᑦᑏᓐᓇᕐᕕᒋᖃᑦᑕᕈᒪᓪᓗᒍ. 
 
ᐱᑕᖃᖅᐸᒌᖅᑐᑦ ᐱᖓᓱᐃᑦ ᑭᓈᓗᖃᖅᕖᑦ ᐋᖅᑭᒋᐊᖅᑕᐅᒃᑲᓐᓂᕐᓂᐊᐳᑦ ᒪᕐᕈᐃᓕᔭᐅᓗᓂ ᑭᓈᓗᖃᕐᕖᖕᓄᑦ 
ᐃᓗᓪᓕᖅᑕᐅᔪᓐᓇᕐᓗᓂ 71,000-ᓂᒃ ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ ᐃᓪᓕᕆᓯᒪᓪᓗᓂ ᐃᓗᐹᕈᑕᕐᒥᒃ ᑕᒪᐃᑎᒍᑦᑎᐊ 
ᒪᓂᕋᒧᖔᓂᖓᒍᑦ ᑕᕝᕙᓃᑎᑦᑏᓐᓇᖃᑦᑕᕈᒪᓗᓂ. ᑖᓐᓇ ᓄᑖᖅ ᑭᓈᓗᖃᖅᕕᒃᑖᓵᖅ ᓴᓇᔭᐅᔪᒪᔪᓪᓗ ᐋᖅᑭᒃᒋᐊᖅᑕᐅᔪᒪᔪᑦ 
ᑭᓈᓗᖃᕐᕖᑦ ᐊᑐᖅᑕᐅᖃᑦᑕᕈᓐᓇᕋᔭᖅᐳᑦ ᐃᓇᖏᖃᑦᑕᐅᑎᕙᒡᓗᑎᒃ ᑭᐳᒃᑖᖅᑎᑕᐅᕙᒡᓗᑎᒡᓘᓐᓃᑦ ᐊᕐᕌᒍᓕᒫᒥ. 
 
ᑐᐊᕕᕐᓇᖅᑐᒧᑦ ᑭᓈᓗᖃᕐᕕᒃ ᐊᑐᖅᑕᐅᖃᑦᑕᕐᓂᐊᖅᐳᖅ ᐃᒪᕐᓘᒻᒥᒃ ᑐᖅᑯᖅᓯᓯᒪᕝᕕᐅᑐᐃᓐᓇᕐᓗᓂ ᑲᒪᒋᔭᐅᓕᖅᐸᒡᓗᓂᓗ 
ᑕᐃᒪᐃᑦᑕᕆᐊᖃᕌᖓᒥ. 
 
ᓴᓇᔭᐅᕙᓪᓕᐊᓂᖓ ᓂᕆᐅᒋᔭᐅᕗᖅ ᐱᒋᐊᓛᕋᓱᒋᔭᐅᓪᓗᓂ 2015-ᒥ. ᓄᑖᖅ ᑭᓈᓗᖃᖅᕕᒃᑖᓵᖅ ᓴᓇᔭᐅᖅᑳᕐᓂᐊᖅᐳᖅ 
ᐊᑐᖅᑕᐅᓗᓂᓗ ᐋᖅᑭᒃᒋᐊᖅᑕᐅᓕᖅᐸᑎᒃ ᒪᕐᕈᒃᑲᓐᓃᒃ ᐱᑕᖃᖅᐸᒌᖅᑑᒃ ᑭᓈᓘᖃᕐᕖᒃ. ᐊᑕᖏᑦᑎᐊᕐᓗᓂ ᓴᓇᔭᐅᓂᖓ 
ᓂᕆᐅᒋᔭᐅᕗᖅ ᐱᔭᕇᖅᑕᐅᓛᕋᓱᒋᓪᓗᓂ 2016-ᒥ. 
 
ᑕᐅᑦᑐᖏᑕ ᖃᓄᖅ ᐊᑐᖅᑕᐅᓂᖓᑕ ᐊᑐᖅᑕᐅᓇᔭᕐᓂᖏᑦ ᑖᒃᑯᐊ ᐃᓂᒋᔭᐅᔪᑦ ᐃᒪᓐᓇᐹᓘᓇᓱᒋᔭᐅᕗᖅ 20-ᓄᑦ ᐊᕐᕌᒎᓄᑦ 2016 
ᐊᕐᕌᒍ ᐃᓱᒪᒋᓗᒍ ᐱᒋᐊᕐᕕᒋᓇᔭᖅᖢᓂᐅᒃ. 
 
ᑖᓐᓇ ᓄᓇᓕᒃ ᓈᒻᒪᒃᑐᒥᒃ ᑐᐊᐸᒃᑕᕐᕕᖃᕈᓐᓇᖅᐳᖅ ᐱᔭᕇᖅᓯᔪᒪᓗᓂ ᓴᓇᓂᕐᒥᒃ ᑖᒃᑯᓂᖓ ᑭᓈᓗᖃᕐᕕᖕᓂᒃ. 
ᐱᕝᕕᐅᔪᓐᓇᑐᐃᓐᓇᕆᐊᓖᑦ ᓇᓗᓇᐃᖅᑕᐅᓯᒪᕗᑦ ᐱᕙᓪᓕᐊᕕᒋᓂᐊᕐᓗᒋᑦ ᑐᐊᐸᖕᒥᒃ ᐱᔭᐅᔭᕆᐊᓕᖕᒥᒃ ᓴᓇᓂᐅᕐᓗᓂ. 
 
ᑕᐅᑦᑐᒃᓴᖓᓄᑦ ᓴᓇᔭᐅᓛᕐᓂᖓᓄᓪᓗ ᑎᑎᕋᐅᔭᖅᓯᒪᔪᑦ ᐃᓚᓕᐅᔾᔭᐅᓯᒪᕗᑦ. ᓄᑖᒥᒃ ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ 
ᒪᒃᐱᖅᑐᒐᕐᒥᒃ ᐋᖅᑭᒃᓱᐃᔪᖃᕐᓂᐊᖅᐳᖅ ᓴᓇᔭᐅᓂᖓ ᐱᔭᕇᖅᓯᒪᓕᑐᐊᖅᐸᑦ ᑐᓂᔭᐅᓂᐊᖅᖢᓂᓗ NWB-ᑯᓐᓄᑦ ᐃᓚᒋᔭᐅᓗᓂ 
ᐃᒡᓗᕐᔪᐊᑉ ᑎᑎᕋᕐᔭᖅᓯᒪᔭᖏᑦ ᑖᒃᑯᓄᖓ ᐃᓂᓄᑦ. 


